
§ 37 naapertorlugu apeqquteqaammut nr. 2017-238-mut Qeqertarsuup nunataa- Ullog: 30-10-2017
nut umimmaliisinnaanermut tunngasumut akissuteqaat Suilap normua: 2017 - 23834
Akt normu: 6467571

Inatsisartut suleriaasissaanni § 37-mi imm. 1 naapertorlugu apeqqutinik Naalakkersui- Postboks 263
sunut nassiussaqarsimavutit, Qeqgertarsuup nunataanut umimmaliisinnaanermut tunnga- 3900 Nuuk
0 it H H i : H Oqarasuaat {(+299) 34 50 00
sunik. Apeqqutitit uanga suliassaqgarfigisannut akisassanngortinnegarsimapput. g e, e
E-mall: apn@nanoq.gl

Apeqqut 1: Qeqertarsuup nunataanut umimmaliisinnaanermut periarfissat misissorne- www.naalakkersulsut.gl

qarsimaneriutik?

Akissuteqaat: 1993-imi Qeqertarsuup kommunalbestyrelserisimasaata 1993-imi Qeqer-
tarsuup nunataanut umimmaliisinnaanermut tunngatillugu Qegertarsuarmi naasogassut-
simik misissuineq aningaasaliiffigaa. Qeqertarsuaq umimmalissallugu piukkunnanngit-
soq nalunaarusiami inerniliinermi oqaatiginegarpoq, ilaatigut pissutigalugu ivikkat latiine-
risut Kobresianik taaneqartartut Qeqertarsuarmi nassaassanngimmata.

Apeqqut 2: Umimmaliisinnaanermut tunngatillugu Naalakkersuisut Kommuunellu pisus-
saaffii suuppat?

Akissutegaat: Umimmaliisinnaanermut tunngatillugu Kommuune umimmaliinissamik
pilersaarutegartup pisussaaffigaa naasoqassutsimik taamatullu umimmaat nunami
ivigartorfigisinnaasaannik misissuisoqarnissaa. Misissuinermi nunaminertat umimmannit
gassinit ivigartorfigineqarsinnaanersut aamma misissornegassaaq. Kommunep aamma
pisussaaffigaa umimmannut aqutsinissamik pilersaarusiornissaq tassanilu umimmaat
umimmaleereernerup kingorna qanoq atorluarneqarnissaat pineqarluni. Tassaasin-
naavoq inuussutissarsiutigalugu, sunngiffimmi aamma akiliisitsilluni tammajuitsus-
sarsiortumik umimmanniarneq imaluunniit umimmaat qiviunik nassuinillu atorluaaneq
kiisalu takornarianik umimmannik takusassaqartinniarlugit angallassineq.

Umimmaliinermik suliaq piviusoq apeqqutaatillugu pinngortitamut kingunissai aamma
nalilerneqassapput. Uumasut nakorsaat umimmaliinermi aamma pegataassaaq umim-
maat nuunneqartut illersorneqarsinnaasumik ilisimajunnaarsinneqarnissaat, passun-
negarnissaat aamma nuunneqarnissaat pillugu. Taaneqartut tamarmik piareeriarpata
umimmaallu suminngaanniit aamma gassit nuunneqassanersut aalajangerneqarpat
akuerineqarpallu umimmaliinermut pilersaarut tamakkiisoq Naalakkersuisumit akueri-
neqassaaq. Umimmaliinermut, umimmaat kisinneqartarnissaat kiisalu umimmanniarne-
rup nakkutigineqarnissaanut atatillugu aningaasartuutaasut tamarmik akilerneqarnissaat
Kommunep aamma pisussaafigaa.

